
	N01/8-2/3494-2021                                                                                                   

	1. Նախագծի 1-ին կետով նախատեսվում է ՀՀկառավարության 2012 թվականի մարտի 29 N364-Ա որոշման(այսուհետ՝ Որոշում) համապատասխան Հավելվածով սահմանված տարածքներից՝ Երևան քաղաքի Սարյան 27/62, Սարյան 29/61,62, Սարյան 31/61, Սարյան 33/63 Սարյան 35/62, Մոսկովյան 37/37 և Վարդանանց 5ա/365 հասցեներում գտնվող տարածքներն անհատույց օգտագործման իրավունքով մինչև 2031թ. տրամադրել «Գեղագիտության  ազգային կենտրոն» պետական փակ բաժնետիրական ընկերությանը (այսւհետ՝ Ընկերություն), որը 13.02.2020 թվականին վերանվանվել է «Հենրիկ Իգիթյանի անվան գեղագիտության ազգային կենտրոն» փակ բաժնետիրական ընկերության: Միաժամանակ նախագծի ընդունման անհրաժեշտությունն՝ ըստ Նախագծին կից ներկայացված հիմնավորումների պայմանավորված  է Որոշմամբ Ընկերությանն անհատույց օգտագործման իրավունքով ամրացված տարածքների սահմանված ժամկետի ավարտի փաստով:
Վերը նշվածի կապակցությամբ հայտնում ենք, որ ՀՀ կառավարության 2011 թվականի փետրվարի 17-ի N 304-Ն որոշմամբ հաստատված՝ պետական սեփականություն հանդիսացող անշարժ գույքի անհատույց օգտագործման տրամադրման  կարգի (այսուհետ՝ Կարգ)	6.4 կետի համաձայն՝ այլ կազմակերպություններին անշարժ գույքն անհատույց օգտագործման իրավունքով տրամադրվում է, եթե այլ կազմակերպությունների կողմից  ներկայացվել է անշարժ գույքի բարելավմանն ուղղված ներդրումային ծրագիր, որը պարունակում է առաջարկվող ներդրումների (ներառյալ՝ անշարժ գույքի վերանորոգման, շարժական գույքով և սարքավորումներով հագեցման, օգտագործման նպատակների վերաբերյալ) նկարագրությունը, ծավալը (Հայաստանի Հանրապետության դրամով արտահայտված) ու ակնկալվող արդյունքները: Ինչպես նաև առաջարկվող ներդրումային ծրագիրը համապատասխանում է պետություն-մասնավոր հատված համագործակցության սկզբունքի հիման վրա Հայաստանի Հանրապետության կառավարության կողմից հավանության արժանացած ծրագրին: Մինչդեռ Նախագծով համապատասխան ներդրումային ծրագիր չի ներկայացվել:
	Չի  ընդունվել 





















17.02.2011թ. հ.304-Ն   որոշմամբ հաստատված կարգի 6.4-րդ կետը վերաբերում է այն կազմակերպություններին, որոնք չեն ստեղծվել պետության կողմից, և տվյալ կազմակերպություններին  անշարժ գույքն անհատույց օգտագործման իրավունքով  տրամադրվում է, եթե   կազմակերպության կողմից առաջարկվող ծրագիրը համապատասխանում է Հայաստանի Հանրապետության կառավարության ծրագրում ամրագրված՝ պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը:
Ընկերությունը ստեղծվել է պետության անմիջական աջակցությամբ և վերջինիս գործունեությունը իրակացվել է պետության հետ սերտ գործակցության հիման վրա։
 ՀՀ կրթության և գիտության 1998 թ. նոյեմբերի 24-ի հ. Կ-93    հրամանի համաձայն Գեղագիտական դաստիրակության և մանկական արվեստի ցուցադրման ուսումնամեթոդական հանրապետական կենտրոն հիմնարկը, որը ֆինանսավորվել է ՀՀ պետբյուջեից, վերակազմավորել է Գեղագիտության ազգային կենտրոն փակ բաժնետիրական ընկերության, շարունակվելով ֆինանսավորվել  ՀՀ պետբյուջեից և վերջինիս տնօրինությանն է փոխանցվել տարբեր տարիների  քաղսովետի որոշումներով Երևան քաղաքի տարբեր հասցեներում գտնվող տարածքները նպատակային օգտագործման համար (երեխաներին տարբեր խմբակներում ներառելու), որոնց մի մասը չի ներառվել ընկերության կանոնադրական կապիտալում:
 Հետագայում    որոշման համաձայն հանձնվել է Պետական գույքի կառավարման վարչության տնօրինությանը:

	2.Բացի այդ անհրաժեշտ է նաև հստակեցնել, թե արդյո՞ք «Հենրիկ Իգիթյանի անվան գեղագիտության ազգային կենտրոն» փակ բաժնետիրական ընկերությանն անհատույց օգտագործման իրավունքով տարածքների տրամադրման մոտեցումը տնտեսական գործունեության տեսակ չէ և այդ համատեքստում արդյո՞ք այսպիսի վարքագիծը համահուն չէ ՀՀ կառավարության 08.02.2019թ. N65-Ա որոշման հավելվածով հաստատված ՀՀ կառավարության ծրագրի 5.1 կետով սահմանված «Տնտեսական, բիզնես դաշտը պետք է ձևավորվի ազատորեն, անաչառ մրցակցության՝ հովանավորչության բացառման պայմաններում» ծրագրային հայտարարությանը:
Արդյո՞ք կառավարությունը պատրաստ է առաջարկվող տարածքին համարժեք տարածքն անհատույց օգտագործմամբ տրամադրել նաև մեկ այլ տնտեսավարողի, որը մտադրություն ունի մասնագիտական արվեստանոցների արդյունավետ ձևափոխման և նոր ուսումնա-ստեղծագործական հարթակներ գործարկելու գործընթաց իրականացնել, որպեսզի արվեստի ոլորտում խթանի արվեստագետների, հանրության լայն շերտերի ներկայացուցիչների ներգրավվածությունը: Ենթադրվում է՝ առկա է այն ընկալումը, որ տարածքի անհատույց տրամադրումը նույնպես ֆինանսավորման եղանակ է և հետևաբար՝ արդյո՞ք տրամադրվող ակտիվի, որը շատ կոնկրետ է և չափելի, դիմաց ակնկալվող արդյունքը նույնքան կոնկրետ է ու չափելի և առկա է գնահատական, որ նկարագրված արդյունքին հասնելու լավագույն ճանապարհն է ընտրված, որպեսզի երաշխավորվի «փողի դիմաց արդյունք» սկզբունքի   պահպանումը։
	Չի ընդունվել
Ընկերությունը իր գործունեությամբ իրականացնում է երեխաների գեղագիտական զարգացմանն ուղղված գործունեություն՝ իր մեջ ամփոփելով արվեստի տարաբնույթ ճյուղերի դասավանդում ՝ ապահովելով թե տեսական և թե գործնական ուսուցում։ Ընկերության գործունեությունը նպատակաուղղված է սաների մեջ սերմանելու սեր դեպի բարձր արվեստը, տրամադրելու արվեստին առնչվող որակյալ կրթություն և չի հետապնդում տնտեսական շահույթի ձևավորում։
Ընկերությունը զբաղվում է կրթական գործունեությամբ և արդյունավետության չափելիությունը արտահայտվում է սաների՝ արվեստի բնագավառում ունեցած առաջխաղացումներով, միջազգային հարթակներում ներկայանալիությամբ, և արվեստի մեջ գրանցած զգալի արդյունքներով։Գեղագիտության ազգային կենտրոնը, սկիզբ է  դրել տեղական և միջազգային արդյունավետ համագործակցությունների,մասնակ ցել մի շարք միջազգային ցուցահանդես մրցույթների այնպիսի երկրներում, ինչպիսիք են Սլովակիան, Չեխիան, Անգլիան, Իտալիան։
  Այս առումով չափելիությունը արդարացնում է ընկերության նպատակային գործունեությունը՝ գրանցելով սաների ունեցած բազմաթիվ հաջողությունները և  դրական գնահատականները տեղական և միջազգային լսարանի կողմից։

	1. Միաժամանակ առաջարկում ենք Նախագծի 1-ին կետում «որոշման» բառից հետո լրացնել «(այսուհետ՝ Որոշում)» բառերը, 
	Ընդունվել է


	1. 2-րդ կետում «Հայաստանի Հանրապետության կառավարության 2012 թվականիմարտի 29-ի «Գույք ամրացնելու  մասին» N 364-Ա որոշման» բառերը փոխարինել «Որոշման» բառով: 
	Ընդունվել է


	 ՀՀ տարածքային կառավարման և  ենթակառուցվածքների 
նախարարություն             
	12. 03. 2021 թ.

	
	N ՍՊ//5522-2021

	[bookmark: _Hlk57815522]«Հայաստանի Հանրապետության կառավարության 2012 թվականի մարտի 29-ի N 364-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դեռևս 2019 թվականին ՏԿԵՆ պետական գույքի կառավարման կոմիտեի կողմից ՀՀ կրթության, գիտության, մշակույթի և սպորտի նախարարությանը տեղեկացվել է, որ իրականացված ուսումնասիրությունների արդյունքում պարզվել է, որ ՀՀ կառավարության 2012 թվականիմարտի 29-ի 346-Ա որոշմամբ «Գեղագիտության ազգայի կենտրոն» ՊՓԲԸ-ին անհատույց օգտագործման իրավունքով տրամադրված տարածքներից Երևան քաղաքի Սարյան 27 շենքի թիվ 62, Սարյան 29 շենքի թիվ 61, 62 և Սարյան 31 շենքի թիվ 61 տարածքներն օգտագործվում են մասնակի և ոչ նպատակային: 
Ելնելով վերոգրյալից, ինչպես նաև առաջնորդվելով ՀՀ կառավարության 17.02.2011թ.  N304-Ն որոշմամբ հաստատված կարգի 3-րդ կետի 6-րդ ենթակետով, 5-րդ և 6.4-րդ կետերով սահմանված պահանջներով՝ հայտնում ենք, որ «Հայաստանի Հանրապետության կառավարության 2012 թվականի մարտի 29-ի N 364-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածների նախարարության կողմից կարծիք կներկայացվի «Հենրիկ Իգիթյանի անվան գեղագիտության ազգային կենտրոն» փակ բաժնետիրական ընկերության կողմից ներկայացված ծրագրերի առկայության դեպքում:
	ՉԻ ընդունվել
ՀՀ կառավարության  2012թ. մարտի 29-ի  N 364-Ա  որոշմամբ անհատույց օգտագործման իրավունքով  երեք տարի ժամկետով հանձնվել է ընկերությանը, իսկ 2015 թ. ապրիլի16-ի N 392-Ա որոշմամբ ժամկետը երկարաձգվել է ևս  երեք տարի: Նշված ժամկետները լրանալուց հետո Պետական գույքի կառավարման վարչությունը և ՀՀ կրթության և գիտության նախարարությունը համատեղ ուսումնասիրել են    ընկերության կողմից զբաղեցրած տարածքների նպատակային օգտագործումը:
Ներկայումս Ընկերության տնօրինության փոփոխման արդյունքում՝ 2020 թվականից ի վեր մշակվել են նոր ծրագրեր, որոնք ուղղված են եղել ստորև նշված կենտրոնների բարեփոխումներին։ 
Այս պահին գործում են Սայրան 27/62, Սարյան29/61,62, Սայրան 31/61, Սայրան 33/63 և Սարյան 35/62 
հասցեներում գտնվող՝ քանդակի, ասեղնագործության, ճապոնական արվեստի, փայտագործության արվեստանոցները, որոնց  նյութատեխնիկական բազան ըստ անհրաժեշտության  անընդհատ համալրվում է։
Գեղագիտության ազգային կենտրոնի գործունեության բոլոր ոլորտների լիարժեք գործարկումը հնարավոր է միայն Սարյան 27/62, Սարյան 29/61,62, Սարյան 31/61, Սարյան 33/63 Սարյան 35/62 և Վարդանանց 5ա/365 հասցեներում գործող մասնագիտական արվեստանոցների առկայությամբ և դրանց բազմակողմանի օգտագործմամբ։
 Կենտրոնի տնօրինությունը այդ տարածքների նպատակային օգտագործման համար մշակել է տարեկան ծրագրեր և ներքին հարդարման ճարտարապետական նախագծեր, որոնք 2020 թ. նշանակման պահից ի վեր անմիջապես ձեռնամուխ է եղել այդ ծրագրերի իրագործմանը։
Գեղագիտության ազգային կենտրոնի նոր տնօրինությունը կենտրոնի արվեստանոցների և մասնագիտկան հարթակների վերանորոգման և վերազինման նպատակով արդեն իսկ համաձայնություն ունի մի շարք դոնոր կազմակերպությունների հետ, մասնավորապես՝ 
· Սարյան 31ա հասցեում գործող՝ գեղարվեստական տպագրության արվեստանոցի բարեկարգման համար՝ Հայաստանում Ֆրանսիայի դեսպանության
· Սարյան 35 հասցեում գտնվող ճապոնական արվեստի «Հիկարի» կենտրոնի համար՝ Հայաստանում Ճապոնիայի դեսպանության
· Ներառական ուսուցման կենտրոնի շինարարության և տեխնիկական օժանդակության համար՝ Բրիտանական խորհրդի
· Սարյան 29 հասցեում գտնվող՝ «Արվեստագետների կացարանի» տարածքի համար՝ Եվրամիության հայաստանյան պատվիրակության հետ։
Նշված ծրագրերի իրականացման համար պահանջվում է մոտավորապես 5-10 տարի։ 
Ինչ վերաբերում է Մոսկովյան 37 հասցեում գտնվող տարածքին՝ Ընկերության մոնիտորինգի արդյունքում պարզ է դարձել տարածքի հետագա օգտագործման աննպատակահարմարությունը։ Սա պայամանավորված է  տարածքի ոչ բարվոք վիճակով՝նկուղային հարկ, որտեղ բացակայում է անհրաժեշտ լուսավորությունն ու օդափոխությունը։ Այս ամենի համար ֆինանսական մեծ ներդրումներ են պահանջվում, որը Ընկերությունը չի կարող իրականացնել։ Ընկերությունը նշված տարածքը առաջարկել է թողնել պետական գույքի կառավարման կոմիտեին։ 

	Անշարժ գույքի կադաստրի կոմիտե              
                                                                       
	
	03.03.2021թ.

	
	
	ՍԹ/1425-2021

	   Առաջարկություններ և դիտողություններ չունեն
	Ընդունվել է

	ՀՀ վարչապետի աշխատակազմի
սոցիալական հարցերի վարչություն
	04.08.2021թ.

	
	02/16.3/27596-2021

	1.Նախագծի հիմնավորման մեջ բացակայում է տեղեկատվությունը նախագծի 1-ին կետի 1-ին ենթակետով առաջարկվող փոփոխության վերաբերյալ։
	                    Ընդունվել է

	2. Նախագծի նախաբանում բացակայում է նախագծի 2-րդ կետով նախատեսված կարգավորման իրավական հիմքի վերաբերյալ նշումը։ 
	Ընդունվել է

	3. ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 6-րդ ենթակետի համաձայն ՀՀ կառավարության որոշմամբ անշարժ գույքն անհատույց օգտագործման իրավունքով կարող է տրամադրվել անհրաժեշտության դեպքում՝ նաև այլ կազմակերպությունների:  Համաձայն նախագծի հիմնավորման «Հենրիկ Իգիթյանի անվան գեղագիտության ազգային կենտրոն» փակ բաժնետիրական ընկերության (այսուհետ՝ Ընկերություն) նոր ռազմավարությամբ, գործունեության ոլորտների բազմազանությամբ և 2020-2025 թվականների համար նախանշված ծրագրերով պայմանավորված՝ նախագծով տրամադրվող տարածքները վերջինիս լիարժեք և արդյունավետ գործունեության երաշխիքն են։ Նշված հասցեներում գործող մասնագիտական արվեստանոցները և ուսումնա-ստեղծագործական հարթակները խիստ անհրաժեշտ են Ընկերության ստեղծագործական, կրթամշակութային, ուսումնական ծրագրերն իրականացնելու համար։ Ընկերությունն այդ տարածքների նպատակային օգտագործման համար մշակել է տարեկան ծրագրեր և ներքին հարդարման ճարտարապետական նախագծեր։ Մեր կարծիքով, ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 6-րդ ենթակետով նախատեսված անհրաժեշտությունը բավարար հիմնավորված չէ, քանի որ նախագծի հիմնավորումը չի անդրադառնում   Ընկերության կողմից իրականացվող ծրագրերի բովանդակությանը, ինչպես նաև այդ ծրագրերի ՀՀ-ում համապատասխան ոլորտի (ոլորտների) զարգացման  գործում նախատեսվող ներդրմանը (արդյունքներին)։
	Ընդունվել է

	ՀՀ վարչապետի աշխատակազմի
           իրավաբանական վարչություն
	

	1. Նախագծով նախատեսվում է, որ անհատույց օգտագործման տրվող տարածքների նկատմամբ կիրառելի չեն ՀՀ կառավարության 2011 թվականի փետրվարի 17-ի Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին N 304-Ն որոշմամբ հաստատված կարգի 5-րդ և 6.4-րդ կետերով սահմանված պահանջները: Սակայն հարկ է նկատի ունենալ, որ նշված կարգի նույն կետերի համաձայն՝ գույքը անհատույց օգտագործման իրավունքով տրամադրվում է, եթե կազմակերպության կողմից ներկայացվել է անշարժ գույքի բարելավմանն ուղղված ներդրումային ծրագիր: Միևնույն ժամանակ, ծրագիր չներկայացնելու որևէ բացառություն նախատեսված չէ սույն կարգով: Ուստի նախագծով առաջարկվող կարգավորումը չի բխում կառավարության N 304-Ն որոշմամբ հաստատված կարգից:
	Չի ընդունվել
Չի ընդունվում քանի որ 17.02.2011թ. հ.304-Ն   որոշմամբ հաստատված կարգի 5-րդ և 6.4-րդ կետերն վերաբերվում են այն ընկերությունների, որոնք չեն ստեղծվել պետության կողմից, և դրանց  անշարժ գույքն անհատույց օգտագործման իրավունքով տրամադրվում է, եթե  ընկերության կողմից առաջարկվող ծրագիրը համապատասխանում է Հայաստանի Հանրապետության կառավարության ծրագրում ամրագրված՝ պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը:
 Նշված տարածքները նախկինում հիմնադիրի կողմից ընկերությանը տրամադրվել է նպատակային օգտագործման համար:

	2. Հարկ է նշել նաև, որ 2018 թվականին նշված գույքի անհատույց օգտագործման ժամկետը լրացել է: Տվյալ դեպքում պարզ չէ, թե ինչով է պայմանավորված ժամկետը երկարաձգելու որոշման նախագիծը վարչապետի աշխատակազմ ներկայացնելը՝ վերը նշված ժամկետը լրանալուց տևական ժամանակ անց: 
	Ընդունվել է

